ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՐՏԻ 26-Ի N 355-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը
«Հայաստանի Հանրապետության կառավարության 2020 թվականի մարտի 26-ի N 355-Լ որոշման մեջ փոփոխություններ կատարելու մասին» Կառավարության որոշման նախագծի (այսուհետ՝ Նախագիծ) ընդունումը պայմանավորված է մշակող արդյունաբերության ոլորտում փոքր ու միջին ձեռնարկությունների՝ նոր, բարձր արտադրողականությամբ սարքավորումներով հագեցվածության մակարդակի բարձրացման, ինչպես նաև կհանդիսանա ևս մի գործիք որով կբարձրացվի ՀՀ ներդրումային գրավչությունը արտահանելի ճյուղերում:

2. Ընթացիկ իրավիճակը և խնդիրները
Կազմակերպությունների կողմից առավել որակյալ և արդյունավետ գործունեություն իրականացնելու համար մեծապես կարևորվում է համապատասխան կապիտալ շինարարական գործունեության իրականացումը, մասնավորապես մշակող արդյունաբերության ոլորտում, քանի որ շատ հաճախ, այս ոլորտում գործունեություն իրականացնող կազմակերպությունները ֆինանսական հասանելիության խոչընդոտների առկայության պատճառով չեն կարողանում իրենց գործունեությունը կազմակերպել միջազգային ստանդարտներին համապատասխան։ Այս համատեքստում կարևորություն է առաջանում կազմակերպությունների համար ֆինանսական հասանելիության ուղիներ ապահովել նաև կապիտալ շինարարություն իրականացնելու համար։
Միջոցառման շրջանակներում ձևավորված վարկային/լիզինգային պորտֆելը ապրիլի 1-ի դրությամբ կազմում է 83 մլրդ դրամ՝ 1484 կնքված վարկային/լիզինգային պայմանագրով։
Տնտեսավարողների ճնշող մեծամասնությունը նոր մեքենա-սարքավորումները ձեռք են բերել մշակող արդյունաբերության ոլորտում օգտագործելու նպատակով։ Այս նպատակով օգտագործելու նպատակով ձևավորված պորտֆելը կազմում է ընդհանուր պորտֆելի մոտ 64%-ը։

Ընդ որում, մշակող արդյունաբերության ոլորտում ձևավորված պորտֆելի 55.1%-ը ձևավորվել է խոշոր կազմակերպությունների (տարեկան 1,500,000,000․00 դրամ և ավել շրջանառություն ունեցող) կողմից մեքենա-սարքավորումների ձեռքբերման նպատակով տրամադրված վարկերի/լիզինգի հաշվին։ Փոքր և միջին ձեռնարկությունների կողմից մշակող արդյունաբերության ոլորտում ձևավորված պորտֆելի բաշխվածքը հետևյալն է[footnoteRef:1]․ [1:  Կազմակերպությունների չափը ներկայացված է ըստ կազմակերպությունների տարեկան շրջանառության (մինչև 100 մլն-գերփոքր, 100 մլն-500 մլն-փոքր, 500 մլն-1500 մլն – միջին, 1500 մլն-ից ավելի-խոշոր)] 

· Գերփոքր կազմակերպություններ՝ 21․2%
· Փոքր կազմակերպություններ՝ 9․8%
· Միջին կազմակերպություններ՝ 13․6%
Վերոգրյալը կապված է այն հանգամանքի հետ, որ ՓՄՁ սուբյեկտները հաճախ իրենց արտադրությունը ընդլայնելու նպատակով՝ արտադրական տարածքները մեծացնելու, արտադրությունը միջազգային ստանդարտներին հարմարեցնելու համար մատչելի ֆինանսական միջոցների հասանելիության խնդիր են ունենում։ Այս խնդիրը բերում է ոչ միայն ՓՄՁ սուբյեկտների մոտ արտադրողականության նվազման, այլ նաև ավելի որակյալ արտադրանքի արտադրման հնարավորությունների բացակայության։
Միջոցառման շրջանակներում նպատակային ոլորտներում կապիտալ շինարարության իրականացման սուբսիդավորումը կնպաստի․
· Տնտեսավարողների կողմից ներդրումների իրականացում․ Կապիտալ շինարարության իրականացման նպատակով տրամադրված վարկերի/լիզինգի տոկոսադրույքների սուբսիդավորումը կարող է խրախուսել մասնավոր ընկերություններին ընդլայնել իրենց գործունեությունը, ինչը կհանգեցնի արտադրական կարողությունների ավելացման, աշխատատեղերի ստեղծման և տնտեսական աճի:
· Տեխնոլոգիաների արդիականացում և արտադրողականության աճ. Այս ոլորտներում սուբսիդավորման իրականացումը կարող է խրախուսել տնտեսավարողներին արդիականացնել իրենց տեխնոլոգիաները և սարքավորումները՝ հանգեցնելով ավելի արդյունավետ և որակյալ արտադրության: Սա կարող է օգնել տնտեսավարող սուբյեկտներին համաշխարհային շուկայում լինել մրցունակ և բարձրացնել արտադրողականությունը:

2. Կարգավորման առարկան և բնույթը
Նախագծով առաջարկվում 355-Լ որոշման մեջ կատարել հետևյալ փոփոխությունները․
· Օժանդակություն տրամադրել նաև միջոցառման շրջանակներում ձեռք բերված մեքենա-սարքավորումների մոնտաժման և սպասարկման նպատակով կապիտալ շինարարության իրականացմանը,
· Որպես նպատակային ոլորտ ավելացնել D(ԴԻ), G45.2 (ՋԻ),  I(ԱՅ)55, N77 (ԷՆ) և R (ԱՌ) (բացառությամբ 92-րդ հատվածի) դասակարգիչների ներքո գործունեության ոլորտները,
· Բարձր որակավորում ունեցող մասնագետների ներգրավման միջոցառման իրականացման վերլուծության արդյունքում մի շարք տեխնիկական փոփոխություններ։

3. Նախագծի մշակման գործընթացում ներգրավված ինստիտուտները և անձինք
Ներկայացված նախագիծը մշակվել է ՀՀ էկոնոմիկայի նախարարության կողմից։

4. Ակնկալվող արդյունքը
Ծրագրի արդյունքում  որակական առումով կունենանք՝
· բարձր արտադրողականությամբ նոր սարքավորումներով համալրված ձեռնարկություններ,
· տարեկան առնվազն 1000 նոր/չօգատգործված մեքենա-սարքավորումների ներդրում ձեռնարկություններում,
· մշակող արդյունաբերության ոլորտում գործունեություն իրականացնող կազմակերպությունների արտադրական տարածքների ընդլայնում, արտադրողականության և տեխնոլոգիական հագեցվածության բարձրացում։
Ծրագրի գործողության առաջին տարվա արդյունքներից ելնելով հնարավորություն կստեղծվի ձևավորել առաջարկություններ` ծրագրի ծավալների վերանայման և ծրագրի իրականացման ընթացքի արդյունավետության բարձրացման ուղղությամբ:
5. Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունները.
Նախագծի ընդունումը պետական բյուջեում ծախսերի և եկամուտների փոփոխություն չի նախատեսում:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը մշակվել է հիմք ընդունելով՝ ՀՀ կառավարության 2021 թվականի նոյեմբերի 18-ի N1902-Լ որոշման Հավելված N1-ով նախատեսված հետևյալ կետերը՝ «2.1 Ռազմավարական և առաջնահերթ ոլորտներում տեխնոլոգիական արդիականացում և բիզնես պրոցեսների օպտիմալացում» և «7.2 Մշակող արդյունաբերության ոլորտի ձեռնարկությունների տեխնիկական հագեցվածությունը բարձրացնելու և ժամանակակից սարքավորումների ձեռքբերմանը նպաստելու նպատակով ֆինանսական, տեղեկատվական և մի շարք այլ աջակցության գործիքակազմի ծրագրի մշակում և իրականացում» կետերը, ինչպես նաև Կառավարության 2020թ․-ի օգստոսի 27-ի թիվ 1443-Լ որոշմամբ հաստատված ՓՄՁ զարգացման 2020-2024 թվականների ռազմավարությունը։
[bookmark: _GoBack]
Գծապատկեր 1․ Պորտֆելի կառուցվածքը ըստ գործունեության ոլորտների, 2023 թվականի ապրիլի 1-ի դրությամբ

B Հանքագործական արդյունաբերություն եվ բացահանքերի շահագործում	Կշիռը (%)	2.0688458069795725	C Մշակող արդյունաբերություն	Կշիռը (%)	63.9144741599019	F Շինարարություն	Կշիռը (%)	23.47245415817148	H Փոխադրում եվ պահեստային տնտեսություն	Կշիռը (%)	4.0606914226884481	J Տեղեկատվություն եվ կապ	Կշիռը (%)	1.1725733489776358	M Մասնագիտական, գիտական եվ տեխնիկական գործունեություն	Կշիռը (%)	8.8593688749983857E-2	P Կրթություն	Կշիռը (%)	5.0471231051642156E-3	Q Առողջապահություն եվ բնակչության սոցիալական սպասարկում	Կշիռը (%)	5.2173202914258185	

